
 

Haitian Creole 

 

Pou Piblikasyon Imedyat: 7 novanm 2013 

 

GOUVÈNÈ CUOMO FELISITE ENDISTRI DIVEN AK REZEN NEW YORK POU YON KOKENNCHENN REKÒLT 

NAN ANE 2013 LA 

 

Toupatou nan Eta a, Plantè Rezen yo Pwodui Kalite Siperyè ak Gwo Kantite Rezen pou Diven Klas 

Mondyal ak Pwodui abaz Rezen  

 

Gouvènè a ankouraje Nouyòkè yo pou Achte Diven “Taste NY” pou Sezon Fèt sa a 

 

Jodi a, Gouvènè Andrew M. Cuomo te felisite endistri diven ak rezen New York pou yon bèl rekòlt yo fè 

ane sa a, ki prale ede endistri sa a k ap grandi vit la kenbe repitasyon li kòm yon premye endistri 

nasyonal nan pwodiksyon diven kalite siperyè. Plantè rezen yo ki toupatou nan eta a rapòte yon gwo 

rekòlt, epi Gouvènè a ankouraje Nouyòkè yo pou ede plantè sa yo lè yo achte epi goute diven New York 

pou sezon fèt sa a k ap vini la a.  

 

Gouvènè Cuomo di konsa, “Rekòlt avèk siksè a pou plantè rezen New York yo bay endistri diven eta nou 

an yon sipò nan pwodiksyon nan egzakteman bon moman an. Nan dènye plizyè mwa yo, Nouyòkè yo ak 

moun ki gen pasyon pou diven toupatou nan lemonn aprann epi renmen bon kalite diven eta nou an gen 

pou ofri yo. Pandan n ap kontinye efò pou amelyore klima biznis lan pou endistri diven an, mwen felisite 

plantè rezen ak pwodiktè diven nou yo pou yon ane pwospè nan 2013 la. Pandan sezon fèt la ap 

pwoche, mwen ankouraje moun k ap chèche jwen yon gwo kado pou sipòte plantè New York epi pou yo 

achte diven yo pwodui nan zòn nan.  

 

Menmsi chif rekòlt ane sa a poko disponib, rapò nan tout seksyon eta a te pozitif anpil avèk anpil plantè 

rezen ki rapòte yon gwo rekòlt nan bon kalite fwi a. Long Island te gen pi bon rekòlt la an fonksyon 

chalè, tan sèk la pandan tout sezon lotòn nan. Menmsi rès eta a te gen tan ki pi varyab, li te toujou fini 

avèk yon gwo kalite rekòlt. Rezen New York, sitou varyete Lwès New York, sèvi tou nan yon kantite lòt 

pwodui tankou ji ak jele. New York klase twazyèm nan nasyon an nan pwodiksyon diven ak rezen, avèk 

valè danre a ki estime a $52,3 milyon dola nan ane 2012.  

 

Ale nan sitwèb “Taste NY” pou wè yon videyo sou rekòlt ane sa a ak sou kèk refòm Gouvènè Cuomo te 

mennen pou devlope endistri diven New York la.  

Jim Trezise, Prezidan New York Wine and Grape Foundation, di konsa, “Gouvènè Cuomo chanje tout 

bagay toutbon. Nan biznis sa a, ou dwe gen yon bon klima pou grandi bon rezen pou fè bon diven, epi 

moun yo souvan bliye ou dwe gen yon klima biznis pou devlope yon endistri. Pandan twòp ane, klima 

biznis nou a te sonb epi pafwa afekte nan siklòn, men kounye a solèy deyò.” 

 

Trent Preszler, Ph.D., Direktè Jeneral Bedell Cellars nan North Fork of Long Island, di konsa, “Nou tout 

sezi anpil pou rekòlt ane sa a. Tan an te ideyal pandan peryòd enpòtan lè rezen yo t ap mi, sa ki fè 

kondisyon yo te prèske ideyal pou pwodiksyon diven klas mondyal. Rekòlt la fini kounye a, epi nou 

kontan anpil pou sa nou goute jiska prezan. Gen anpil optimis toutotou kalite posib diven y ap pwodui 

nan epòk 2013 la.”  

 

Phil Randazzo, Pwopriyetè Coyote Moon Vineyards nan Konte Jefferson, di konsa, “Rezen nou yo mi 

toupre mitan mwa oktòb, men lè yo te mi kalite a te ekselan menm jan ak kantite a. Nou te transfòme 

143 tòn rezen ane sa a, ki gwo anpil pou North Country. Si ane sa a di nou yon bagay sèke: North 

Country vin yon vrè rejyon diven isit la nan Eta New York. Nou kontan anpil pou rekòlt ane sa a.  

 

Pete Saltonstall, Ko-Pwopriyetè King Ferry Winery nan Konte Cayuga, di konsa, “Sa a te ane enteresan 

pou rekòlt nou an. Nou te jwenn anpil lapli pandan sezon lete a ki te enkyete nou okòmansman. Men, 

kèk ane anvan rekòlt la, nou te gen yon bèl tan ideyal. Sa te ede devlope karaktè rezen nou yo, ki te bay 

fwi ki te gen yon kokennchenn karaktè nan varyete. Sa pral transmèt dirèkteman nan kalite diven nou 

epi nou pa kapab pi kontan pase sa a pou òf k ap vini nan epòk sa a.”  

 

Melinda Vizcarra, Ko-Pwopriyetè Becker Farms and Vizcarra Vineyards nan Konte Niagara, di konsa, 

“Nou te gen yon gwo rekòlt nan rezen ane sa a ki pral ede nou pwodui anpil bon diven. Chak ane 

diferan, men anjeneral nou kontan anpil avèk kalite danre nou epi nou panse konsomatè yo ap kontan 

anpil tou.” 

 

Nan mwa oktòb 2012, Gouvènè Cuomo te lanse premye Somè sou Byè, Diven ak Alkòl Fò kote li te koute 

enkyetid manm endistri a te prezante, epi li te anonse yon seri mezi pou diminye pwosesis administratif 

epi pou amelyore klima biznis lan pou pwodiktè bwason eta a. Ofisyèl Administrasyon an te òganize yon 

somè rejyonal nan Hyde Park semèn pase sèlman kote yo te fè lwanj pou a pou pwogrè li te fè nan 

dènye ane a.  

 

Nan Somè orijinal la, Gouvènè a te pwomèt yon kanpay maketing dinamik pou ankouraje endistri a. Nan 

kòmansman ane 2013 la, Gouvènè Cuomo te lanse “Taste NY,” k ap ede endistri diven, byè ak alkòl fò, 

ak lòt agwo-biznis, jwenn ekspozisyon nasyonal nan plizyè kalite efò pwomosyon tankou tant “Taste NY” 

nan evènman enpòtan, magazen “NY Taste” nan sant transpò ak yon sitwèb devwe, www.taste.ny.gov. 

Nan pati kanpay “Taste NY”, nan mwa out la, Gouvènè a te patisipe nan premye seremoni rekonpans 

Cup Wine Tour and Competition Gouvènè a nan rejyon Finger Lakes. Nan zòn sa a, li te lanse yon nouvo 

kanpay reklam televizyon pou ankouraje diven ki jwenn rekonpans Eta New York epi pou devlope 

eksperyans “Taste NY”. 

Nan mwa septanm 2013, Gouvènè Cuomo te siyen lwa pou pèmèt mache kiltivatè akote wout la pou 

vann diven yo fè nan apeprè de antrepriz pwodiksyon diven ki gen lisans, antrepriz pwodiksyon diven 

espesyal oswa mikwo antrepriz pwodiksyon diven ki sou yon distans 20 mil avèk mache kiltivatè yo 

akote wout la.  

 

Epitou nan mwa septanm 2013, Gouvènè a te siyen kèk lwa pou kreye Adirondack Coast Wine Trail nan 

North Country epi pou agrandi Shawangunk East Wine Trail nan Hudson Valley. Answit, “Niagara 

Escarpment Wine Trail” pral pote non “Niagara Wine Trail Ridge” epi yo pral agrandi pandan “Niagara 

Wine Trail” pral pote non “Niagara Wine Trail Lake” epi li pral agrandi tou. Anba nouvo lwa a, 

“Chautauqua Wine Trail” pral chanje pou vin “Lake Erie Wine Country Trail.” Pou kounye a, gen 16 wout 

diven lwa eta a deziyen. 

 

Manm Komisyon Pwovizwa Agrikilti Eta a, James B. Bays, di konsa, “Mwen ofri felisitasyon sensè mwen 

pou tout rejyon Eta New York pou yon gwo rekòlt rezen ane sa a. Diven New York yo ap vin gen yon gwo 

repitasyon k ap sèlman ranfòse dapre kalite danre ane sa a. Avèk pwogram tounèf tankou pwogram 

‘Taste NY’ Gouvènè a ak politik ki bon pou biznis yo epi k ap ede endistri diven nou an grandi, n ap 

kontinye louvri pou nouvo mache epi mete plis moun nan diven klas mondyal New York.” 

 

Dean Norton, Prezidan Biwo Agrikòl New York, di konsa, “Plantè rezen New York te gen yon ane ki te bay 

anpil rannman ki bon tou pou antrepriz pwodiksyon diven nou yo ak fabrikan ji ki fè pwodui kalite 

siperyè. Efè segondè biznis sa yo ki baze sou bitasyon agrikòl yo vle di pi gwo opòtinite touris ak djòb 

toupatou nan Eta New York. Gouvènè Cuomo se yon patnè enpòtan nan sipòte pwodiksyon rezen an ak 

nan agrandi wout diven nan pati nò eta a ak nan Long Island.” 

 

Pou jwenn yon antrepriz pwodiksyon diven ki toupre ou, ale nan sitwèb Open New York nan: 

https://data.ny.gov/Economic-Development/Wineries-Breweries-and-Distilleries-Map/c2hv-vmqn.  

